
దిలకింపర నాశ్రమలను

దొలఁగింపర నిన్ను వేఁడుదును శ్రీకృష్ణా.

	క.	
పరులను వేఁడను నీమృదు

చరణయుగము శరణ మంచు స్వాంతమునందున్

బరిపరిరీతులఁ దలఁచెద

భర ముడిపి యనుగ్రహింపవా శ్రీకృష్ణా.

	క.	
దీనాతిదీను నను విడె

దేని భవత్ప్రతిభ తగ్గు నితరుల వేఁడన్

కానబడనొక్కొ నీకుం

దీనావన నేను చెందు తిప్పలు కృష్ణా.

	క.	
గోపీగోపకగోర

క్షాపరతం గొండఁ గేల సంధించిన నీ

వ్యాపారము భక్తులయెడఁ

జూపింపక ప్రాలుమాలఁ జూతువె కృష్ణా.

	క.	
కలికాలంబున మనుజులు

ఫలహీనుల రైనయట్లు పరమాత్ముండున్

ఫలహీనుఁ డయ్యె నందురు

లలి భక్తులఁ బ్రోవకున్న లాతులు కృష్ణా.

	క.	
మొఱబెట్టిన ద్రౌపదిపైఁ

బరపిన కరుణార్ద్రదృష్టి భక్తులపైనిన్

నెఱపుట భారమె కరుణా

భరణా నీబిరుదు వీటిపఱచెదె కృష్ణా.

